
TAHNIAH: Dr Azhar (tiga kanan) dan Prof Wilson (dua kanan) serta yang lain merakamkan gambar bersama 
pembahas SMK Green Road. 
 

KUCHING: Sekolah Menengah Kebangsaan (SMK) Green Road menjuarai Kejohanan 
Perbahasan Antara Sekolah Swinburne Sarawak (SSIDC) Ke-14 bagi kategori senior. 

Pasukan SMK Green Road menewaskan Sekolah Menengah (SM) Lodge pada pertandingan 
akhir di Universiti Teknologi Swinburne, Kampus Sarawak di sini, semalam. 

Sementara itu, pasukan Kolej Yayasan Saad dari Melaka menjuari kategori junior 
menewaskan pasukan SMK Batu Lintang. 

Selain merangkul gelaran juara, pembahas SMK Green Road Alyssa Yap Xin Yi dan 
pembahas Kolej Yayasan Saad Harvynna Kaur Kier masing-masing dinobatkan sebagai 
pembahas terbaik. 

Pengarah Pendidikan Sarawak Dr Azhar Ahmad hadir menyaksikan pertandingan akhir 
semalam dan seterusnya menyampaikan hadiah kepada para pemenang. 

Hadir sama Timbalan Naib Canselor yang juga Ketua Pegawai Eksekutif Swinburne 
Sarawak Prof John Wilson, Pengarah Kesatuan Pemuliharaan Hidupan Liar (Program 
Malaysia) Dr Melvin Terry Gumal, Pengarah Pusat Bahasa Inggeris Dr Rosaline Eu serta 
yang lain. 

Anjuran Kelab Bahas Swinburne, seramai 276 pelajar menyertai kejohanan tahun ini dari 
30 sekolah termasuk dari Betong, Kuching, Melaka, Semenanjung Malaysia dan Indonesia. 

Pembahas dari pasukan juara, naib juara dan dua pasukan separuh akhir turut layak untuk 
memasuki Pengajian Asas Swinburne dalam tiga tahun yang akan datang dengan biasiswa 
bernilai antara RM3,000 dan RM4,500 setiap satu. 

